
Kuala Lumpur: Datuk Seri 
Anwar Ibrahim menegaskan, Su- 
ruhanjaya Pencegahan Rasuah 
Malaysia (SPRM) bebas dalam 
menjalankan siasatan berhu- 
bung dakwaan kes rasuah mem- 
babitkan Ahli Dewan Undangan 
Negeri (ADUN) Sabah.

Perdana Menteri berkata, ke- 
rajaan yang diketuainya menga- 
mbil pendirian tegas dalam me- 
merangi rasuah di negara ini, 
biarpun membabitkan golongan 
kenamaan.

“Tetapi saya diberi maklum 
oleh pihak SPRM bahawa hal ini 
diteruskan, termasuk isu ber- 
bangkit terakhir ini mengenai 
Sabah. Itu yang dimaklumkan 
SPRM, siasatan diteruskan. 
ADUN berkaitan dipanggil.

“Tidak benar sama sekali ka- 
lau ada dakwaan untuk menge- 
kang dan menyekat (SPRM).

“Begitu juga yang membabit­
kan orang-orang kenamaan yang 
lain kerana bagi saya seperti ma-

na ditegaskan berulang kali ne­
gara tak mungkin selamat jika 
tidak dibanteras rasuah ke akar 
umbi,” katanya.

Beliau berkata demikian men- 
jawab soalan tambahan Datuk 
Awang Hashim (PN-Pendang) 
pada sesi pertanyaan-pertanyaan 
menteri di Dewan Rakyat sema- 
lam.

SPRM Sabah sebelum ini di- 
laporkan memanggil lima ADUN 
Sabah bagi membantu siasatan 
membabitkan dakwaan rasuah 
perolehan projek mineral di ne­
geri itu selepas menerima aduan 
mengenai seorang ahli pernia- 
gaan yang disyaki terbabit dalam 
isu berkenaan.

Menjawab soalan tambahan 
Awang berhubung isu 3R (agama, 
kaum dan Raja), Anwar menga- 
kui wujud keperluan untuk mem- 
perbaiki persepsi awam terhadap 
isu itu, namun kerajaannya ber- 
depan keterbatasan dalam me- 
rungkai masalah terbabit.

Beliau berkata, kerajaan teri- 
kat dengan pandangan Raja-Raja 
Melayu berhubung isu 3R, khu- 
susnya dalam mengambil tinda­
kan terhadap pihak yang cuba 
mengganggu ketenteraman 
awam.

Katanya, biarpun kerajaan ber- 
pendirian isu 3R tidak sepatut- 
nya menyekat kebebasan media 
dan hak bersuara rakyat, namun 
jika wujud laporan, Polis Diraja 
Malaysia (PDRM) boleh menyia- 
sat.

“Sementara kita izinkan orang 
ramai bicara, tapi sidang dalam 
Raja-Raja Melayu sangat tegas.

“Kita terikat dengan panda- 
ngan Raja-Raja bahawa mereka 
tidak mahu dan mengizinkan se- 
barang kecaman di khalayak 
tanpa tindakan,” katanya.

Dalam perkembangan berasi- 
ngan, Anwar menjelaskan, seki- 
tar 70 hingga 80 peratus daripada 
kos perjalanan dan lawatan ras- 
mi ke lima negara baru-baru ini 
ditanggung syarikat tempatan 
yang turut menyertai urusan 
itu.

Perdana Menteri berkata, itu

adalah pendekatan lain di bawah 
pentadbirannya untuk memasti- 
kan perbelanjaan untuk membia- 
yai lawatan rasmi di luar negara 
diuruskan secekap mungkin.

“(Lawatan) Baru-baru ini kita 
buat cara lain sebab saya lihat 
kos perjalanan selalunya agak 
tinggi.

“Jadi kali ini apa yang kita 
lakukan adalah dengan kerjasa- 
ma Menteri Pelaburan, Perdaga- 
ngan dan Industri (Tengku Datuk 
Seri Zafrul Tengku Abdul Aziz).

“Kita undang syarikat terbabit 
umpamanya PETRONAS, Sapura 
Energy, Yinson, PROTON dan 
(syarikat semikonduktor) yang 
datang mengikut dalam rombo-

ngan (negara). Mereka bayar 
tambang dan kos.
    “Jadi maknanya tak salah saya 
sekitar 70, 80 peratus kos pener- 
bangan itu ditanggung oleh sya­
rikat yang ada kepentingan per- 
niagaan pelaburan. Kerajaan 
bantu syarikat ini sama ada im­
port dan eksport.

“Jumlah sebenarnya saya baru 
tiba semalam belum ada (perin- 
cian) tapi kos itu memang tinggi 
kerana dari KL (Kuala Lumpur) 
ke Kaherah, Riyadh, Lima, Rio 
De Janeiro dan Doha.
 “Memang setengah dunia, tiga 

benua tetapi tetapi (sekitar) 75 
peratus kos ditampung syarikat 
berkenaan,” katanya.

